
INGURU MAKROA 
ASTEKO DATUEN PODIUMA 

PMI Manufaktura/Zerbitzuak indizeak hilero erosketen profesionalei eta enpresetako exekutiboei 
manufaktura-sektorearen egoerari buruz egiten zaien inkesta bat du oinarri. Fabrikazioaren/zerbitzuen 
sektorearen aldean ekonomiaren egoera zein den neurtzeko balio du. Adierazle ekonomiko aurreratu bat da, 
hau da, beste adierazle batzuek etorkizunean izango duten bilakaera aurreratzeko balio digu; kasu honetan, 
esate baterako, BPGd-arena. Emandako datua 50etik gorakoa bada, ekonomia hazten ari dela esan nahi du; 
hortik beherakoa bada, ordea, ekonomia uzkurtzen ari den seinale. 

EUROGUNEA: PMIak 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Markiten arabera, hornidura-kateetako arazoak, prezioen igoera eta pandemiaren inguruko kezka etengabeak 
eragina izaten ari dira Euroguneko PMI konposatuaren bilakaeran, eta, ondorioz, atariko datuak moteltzera 
egin du irailean. Abuztuan 59 puntutan kokatu zen adierazleak 56,1era egin du atzera irailean, eta oraindik 
sendotzat jotzen den maila batean badago ere, bi hilabetez jarraian egin du behera. Zerbitzuen sektoreko 
jarduera komertzialaren PMI indizea 56,3 puntutan kokatu da irailean, abuztuko 59 puntuen aldean; azken lau 
hilabeteetako irakurketatik kaskarrena. Manufaktura-sektorearen indize aurreratua, bestalde, azken zazpi 
hiletako minimora jaitsi da, eta 58,7 puntutan kokatu da, aurreko hileko 61,4tik. 

 

Herrialdeka, Alemanian, PMI konposatuak 55,3 puntura egin du atzera (abuztuan baino -4,7 puntu gutxiago), 
eta, beraz, mailarik kaskarrena lortu du joan den otsailetik. Frantzian, PMI konposatua 1,8 puntu jaitsi da, 55,1 
punturaino (56,9 abuztuan), apiriletik izandako hedapen-erritmo baxuenarekin. 

 
  Adierazlearen azalpena  

EUROGUNEA: IFO ALEMANA 
 

 

  Datuaren analisia  
Enpresen konfiantzak behera egin du berriro Alemanian, hirugarren hilabetez jarraian. Irailean, Alemaniako 
Ikerketa Ekonomikoen Institutuaren (IFO) enpresen konfiantza-indizeak behera egin du Alemania osoan: 
abuztuan berrikusitako 99,65 puntutik 98,8 punturaino. IFOren arabera, manufaktura-sektoreak eskaintzaren 
eta lehengaien botila-lepoekin izandako arazoen ondorioz, konfiantzak okerrera egin du. 

 

Enpresak ez daude horren pozik haien uneko egoerarekin, eta are eszeptikoagoak dira datozen hilabeteei 
begiratzen dietenean. Alemaniako enpresaburuek 100,4 puntutan balioztatu dute uneko egoeraren bilakaera, 
abuztuko 101,4 puntuen aldean. Aurreikuspenen irakurketan, ordea, beherakada ez da hain nabaria izan, 
97,3 puntutan kokatu baita irailean, aurreko hilean baino bost hamarren beherago. 

 
 
 
 

  Adierazlearen azalpena  
 

Enpresa-giroaren Indize alemaniarra (IFO) adierazle garrantzitsua da, inbertitzaileek Alemaniako jarduera 
ekonomikoan duten konfiantza-maila neurtzen baitu. IFO Institutuak argitaratzen du hilero. 7.000 exekutibori 
baino gehiagori egindako inkesta batean bildutako datuetan oinarritzen da, gaur egungo eta etorkizuneko 
ekonomiaren egoerari buruzko galderekin. IFO indizeak lotura oso estua dauka Industria Ekoizpenarekin, 
eta, horrenbestez, BPGd-aren bilakaerarekin (lehenago argitaratzen denez, aurreikus daiteke). 



INGURU MAKROA 
ASTEKO DATUEN PODIUMA 

PMI Manufaktura/Zerbitzuak indizeak hilero erosketen profesionalei eta enpresetako exekutiboei 
manufaktura-sektorearen egoerari buruz egiten zaien inkesta bat du oinarri. Fabrikazioaren/zerbitzuen 
sektorearen aldean ekonomiaren egoera zein den neurtzeko balio du. Adierazle ekonomiko aurreratu bat da, 
hau da, beste adierazle batzuek etorkizunean izango duten bilakaera aurreratzeko balio digu; kasu honetan, 
esate baterako, BPGd-arena. Emandako datua 50etik gorakoa bada, ekonomia hazten ari dela esan nahi du; 
hortik beherakoa bada, ordea, ekonomia uzkurtzen ari den seinale. 

ERRESUMA BATUA: PMIak 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 

Atariko PMI konposatua 0,7 puntu jaitsi da, 54,1 punturaino, eta laugarren hilabetez jarraian egin du behera, 
maiatzean maximo historikoa lortu ostean. Manufakturen PMIak lau puntu egin du behera, abuztuko 60,3tik 
56,3ra, eta espero ziren 59 puntuen azpitik kokatu da. Azken zazpi hilabeteetako irakurketarik baxuena izan 
da. Zerbitzuen atariko PMIak ere behera egin du, aurreko hileko 55etik 54,6ra, eta merkatuak espero zituen 
55 puntuen azpitik. Azken zazpi hilabeteetako daturik kaskarrena izan da baita ere. 

 
Datuen moteltze hori gertatzen ari den bitartean, salmenta-prezioen inflazioak marka guztiak hautsi ditu. 
Inkestaren arabera, halaber, eskaera hozten ari den seinale argiak daude, bigarren hiruhilekoan puntu 
gorenera iritsi zenetik. Horrez gain, enpresa-jarduera gero eta mugatuago dago materialen eta langileen 
eskasiagatik, batez ere manufaktura-sektorean, baina baita zerbitzu-enpresa batzuetan ere. 

 

  Adierazlearen azalpena  

INGURU MAKROA  
ASTEKO DATUEN PODIUMA 

ERRESUMA BATUA: INGALATERRAKO BANKUA 
 
 

 
 
  Datuaren analisia  
 
 

Espero zen moduan, Ingalaterrako Bankuak interes-tasak % 0,1ean mantentzeko erabakia hartu zuen aho 
batez, baita finantza-arlokoak ez diren enpresen bonuak eta bigarren mailako merkatuetako Gobernuaren zor-
bonuak erosten jarraitzea ere. Nolanahi ere, erakundeak zehaztu zuen azken bileraz geroztik indarra hartu 
duela diru-politika gogortzeko aukerak, "epe ertainean inflazio-helburua modu iraunkorrean lortze aldera". 

 
Aurreko kalkuluarekin alderatuta, Ingalaterrako Bankuak beherantz berrikusi zituen BPGd-aren hazkunde-
aurreikuspenak hirugarren hiruhilekoan, 9 hamarren, hain zuzen ere. Orain, hirugarren hiruhileko BPGd-a % 
2,1 haziko dela uste du. Halaber, inflazioak aldi batez gora egitea aurreikusi du, % 4raino, 2021eko laugarren 
hiruhilekoan.  

 
 
 
  Adierazlearen azalpena  
 
 

Ingalaterrako Bankua (BoE) Erresuma Batuko banku zentrala da. Herrialdearen diru-politika zehazteaz 
arduratzen da, bere Diru Politikako Batzordearen bidez. Erresuma Batuko Gobernuaren Banku Zentrala da, 
eta, besteak beste, libera esterlina jaulkitzea eta bere zirkulazioa kontrolatzea dira bere eginkizun nagusiak. 

AEB: FED 
 

  Datuaren analisia  
FEDek interes-tasei eta aktiboen erosketa garbiei eusteko erabakia hartu zuen. Hala ere, inflazioa oraindik 
handia denez eta lan-merkatua hobera egiten ari denez, Estatu Batuetako banku zentralak adierazi zuen 
seguruenik hipoteka-zor publikoaren erosketak murrizten hastea erabakiko duela azaroan. Powellek azaldu 
zuen, gainera, tapering-a hurrengo urtearen erdialdean buka daitekeela, oso litekeena baita interes-tasen 
igoerak aurreikusitakoa baino lehenago hastea. Merkatu Irekiaren Batzordeko 18 kidetatik bederatzik uste 
dute tasak igo egingo direla 2022aren amaieran. 
Bilakaera makroekonomikoari dagokionez, FEDen aurreikuspenek okerrera egin zuten, eta erakundeak % 
5,9era murriztu zuen 2021erako BPGd-aren hazkundea (ekaineko kalkulua: % 7). 2022rako hazkunde-
aurreikuspena % 3,8raino igo zen, bost hamarren gehiago, eta 2023rako aurreikuspenak hamarren bat egin 
zuen hobera, % 2,5eraino. Diru-erakundeak % 3,4tik % 4,2ra igo zituen inflazio-aurreikuspenak 2021aren 
amaierarako, eta aurreikuspenak % 2,2an kokatu zituen 2022rako, eta % 2,2an 2023rako. Urte amaierarako 
langabezia-tasa ere pixka bat igo zuen, % 4,8ra, ekainean aurreratutako % 4,5aren aldean. 

  Adierazlearen azalpena  
 

Federal Reserve System (FED) Estatu Batuetako banku-sistema zentrala da. Herrialdeko diru-politikako 
erabakiak hartzea, banku-erakundeak ikuskatu eta arautzea, finantza-sistemaren egonkortasuna mantentzea 
eta gordailu-erakundeei, Estatu Batuetako gobernuari eta atzerriko erakunde ofizialei finantza-zerbitzuak 
eskaintzea dira bere egitekoak. Bere diru-politikaren bitartez, enplegu erabatekoa, prezioen eraginkortasuna 
(inflazioa eta deflazioaren prebentzioa barne) eta epe luzean interes-tasak moderatzea dira lortu nahi dituen 
helburuak. 

AEB: ETXEBIZITZARI BURUZKO DATUAK 
 
 
 

BIGARREN ESKUKO ETXEBIZITZEN SALMENTA 
 
 
 
 
 
 
 
 
 
 
 
 
 
 
 

  Datuaren analisia  
 
Bi hilabetez gora egin ondoren, bigarren eskuko etxebizitzen salmentek behera egin zuten abuztuan, 
eskaintza urria izan baitzen berriro ere. Beherakada % 2,0koa izan zen joan den hilean, eta sasoien 
gorabeherak aintzat hartu gabe 5,88 milioi unitateko urteko tasara jaitsi zen. Ekonomialariek aurreikusi zuten 
salmentak 5,89 milioi unitatera jaitsiko zirela abuztuan. 

 
Etxebizitza berrien salmentak, ordea, % 1,5 igo ziren abuztuan, 740.000ra (urteko tasa), merkatuak 700.000 
kopurura jaitsiko zirela aurreikusi arren. Hilabetean erregistratu den 740.000 unitateko erritmoa azkarrena izan 
da apiriletik. 

 
 
 
 

  Adierazlearen azalpena  
Etxebizitza Berrien Salmenten Indizeak salmenta-konpromisoa daukaten etxebizitza eraiki berrien kopurua 
neurtzen du. Etxebizitza berrien salmenten mailak higiezinen merkatuko joerak eta altzari eta etxetresna 
elektrikoen kontsumitzaileen bultzada ekonomikoa eta erosketa-ekimena erakusten dizkigu. 
Bigarren Eskuko Etxebizitzen Salmenta-indizea hilero argitaratzen da, eta hilean itxi diren salmenten tasa 
neurtzen du, etxebizitzena, jabekidetzena eta bigarren eskuko kooperatibena. Horien proportzioa etxebizitza 
berriena baino handiagoa denez merkatuan, adierazle erabilgarri bat da higiezinen sektorearen joerak 
zehazteko. 

JAPONIA: PMIak 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 
 

Zerbitzuen PMIak hobera egin du, nahiz eta uzkurtze-eremuan eutsi dion hemeretzigarren hilabetez jarraian, 
2020ko urtarriletik, koronabirusaren delta aldagaiaren aurka egiteko indarrean dagoen alarma-egoeraren 
ondorioz. Adierazlea 47,40 puntutan kokatu da, urtebete baino gehiagoko minimoetatik. 

 
Hala ere, manufakturen adierazleak behera egin du, 52,7tik 51,2ra. 

 
 
 
 
 
 
 
  Adierazlearen azalpena  
 

PMI Manufaktura/Zerbitzuak indizeak hilero erosketen profesionalei eta enpresetako exekutiboei 
manufaktura-sektorearen egoerari buruz egiten zaien inkesta bat du oinarri. Fabrikazioaren/zerbitzuen 
sektorearen aldean ekonomiaren egoera zein den neurtzeko balio du. Adierazle ekonomiko aurreratu bat da, 
hau da, beste adierazle batzuek etorkizunean izango duten bilakaera aurreratzeko balio digu; kasu honetan, 
esate baterako, BPGd-arena. Emandako datua 50etik gorakoa bada, ekonomia hazten ari dela esan nahi du; 
hortik beherakoa bada, ordea, ekonomia uzkurtzen ari den seinale. 



INGURU MAKROA 

9 

 

 

 

ASTEKO DATUEN PODIUMA 
JAPONIA: BoJ 

 

 

  Datuaren analisia  
Japoniako Bankuak diru-politika malguari eusteko erabakia hartu zuen, herrialdeko susperraldi apala eta 
Covid-19aren kontrako txertaketaren erritmoa jarduera ekonomikoen normalizaziorako modu positiboan 
baloratu ostean. Epe laburreko interes-tasa negatiboak -% 0,1ean mantenduko ditu, eta estatuko bonuak eta 
fondo kotizatuak erosteko programa zabalari eutsiko dio, 10 urterako bonuen errentagarritasuna % 0 inguruan 
mantentzeko. Erakundeak, halaber, interesik gabeko maileguen sistemarekin aurrera egitea erabaki zuen aho 
batez, klima-aldaketaren aurkako estatutako ekimenei babesa ematen dien finantza-erakundeentzat. Prezioei 
dagokienez, aurtengo aldea zero inguruan kokatuko dela adierazi zuen Japoniako Bankuak, garestitze 
energetikoa koronabirusaren eragina arintzen ari baita. Japoniako Bankuak inflazioa % 2 inguruan kokatzeko 
helburuari eutsi dio, eta hori lortzeko egungo norabidearekin jarraituko duela esan zuen. 

 
 
 

  Adierazlearen azalpena  
 

Japoniako Banku Zentrala da BoJ. Banku-sistema osoa kontrolatzen du, nahiz eta herrialde 
industrializatuetako banku zentral gehienek baino autonomia txikiagoa izan. Hauek dira euren helburuetako 
batzuk: Horra bankuaren zenbait helburu: diru-papera jaulkitzea eta kudeatzea; diru-politika egitea; Altxor 
Publikoko baloreekin eta Administrazioarekin loturiko jarduerak; datuak biltzea, azterketa ekonomikoak eta 
ikerketa jarduerak. Japoniako Bankuak ekonomia nazionalaren garapenean lagundu nahi du bere diru-
politikarekin, prezioen egonkortasuna bermatuz. 



INGURU MAKROA 
 

 

 

KASU DATORREN ASTEAN GAI HAUEI… 
 
 

Data Eremua Adierazlea Aurreik. 
09/27 Estatu Batuak Ondasun iraunkorren aginduak % 0.6 
09/27 Estatu Batuak Manuf. jarduera Fed Dallas 11.0 
09/28 Alemania Kontsumitzailearen konfiantza GfK -1.3 
09/28 Frantzia Kontsumitzailearen konfiantza 100 
09/28 Estatu Batuak Ondasun aurreratuen balantza komertziala -87.0b $ 
09/28 Estatu Batuak MoM handizkako inbentarioak -- 
09/28 Estatu Batuak MoM xehekako inbentarioak -- 
09/28 Estatu Batuak Konf kontseiluaren kontsumitzailearen konfiantza 114.6 
09/28 Estatu Batuak Konf kontseiluaren egoera -- 
09/28 Estatu Batuak Konf kontseiluaren espektatibak -- 
09/28 Estatu Batuak Richmond manufakturen indizea -- 
09/29 Espainia MoM EBko KPI harmonizatua % 0.8 
09/29 Eurogunea Kontsumitzailearen konfiantza -- 
09/29 Eurogunea Konfiantza ekonomikoa 116.9 
09/29 Eurogunea Konfiantza industriala 12.5 
09/29 Eurogunea Zerbitzuen konfiantza 16.0 
09/29 Estatu Batuak Egiteke dauden hileko etxebizitzen salmentak % 1.0 
09/30 Japonia Hileko xehekako salmentak -% 1.8 
09/30 Japonia Hileko industria-ekoizpena -% 0.5 
09/30 Txina Ez fabrikazioaren PMIa 50.8 
09/30 Txina Fabrikazioaren PMIa 50.2 
09/30 Txina PMI Composite -- 
09/30 Txina Txinako Caixin fabrikazioaren PMIa 49.5 
09/30 Erresuma Batua Hiruhileko BPGd % 4.8 
09/30 Frantzia MoM EBko KPI harmonizatua -% 0.1 
09/30 Espainia Urte arteko xehekako salmentak -- 
09/30 Alemania Langabeziaren aldaketa (000s) -25.0k 
09/30 Italia Langabezia-tasa % 9.2 
09/30 Italia MoM EBko KPI harmonizatua % 1.7 
09/30 Eurogunea Langabezia-tasa % 7.6 
09/30 Alemania MoM EBko KPI harmonizatua % 0.1 
09/30 Estatu Batuak Hasierako langabezia-eskaerak -- 
09/30 Estatu Batuak Hiruhilekoko BPGd urtekotua % 6.7 
10/01 Japonia Japoniako Jibun Bank fabrikazioaren PMIa -- 
10/01 Alemania Hileko xehekako salmentak % 1.5 
10/01 Espainia Espainiako Markit fabrikazioaren PMIa 58.2 
10/01 Italia Italiako Markit fabrikazioaren PMIa 59.5 
10/01 Frantzia Frantziako Markit fabrikazioaren PMIa 55.2 
10/01 Alemania Alemaniako Markit/BME fabrikazioaren PMIa 58.5 
10/01 Eurogunea Euroguneko Markit fabrikazioaren PMIa 58.7 
10/01 Erresuma Batua Markit, RU SAren PMI fabrikazioa 56.3 
10/01 Eurogunea Hileko KPIa % 0.5 
10/01 Estatu Batuak PCE deflektorea MoM % 0.3 
10/01 Estatu Batuak Markit AEB fabrikazioa PMI -- 
10/01 Estatu Batuak Pertzepzioa Mich. U. 71.0 
10/01 Estatu Batuak Oraingo egoera Mich. U. -- 
10/01 Estatu Batuak Aukerak Mich. U. -- 
10/01 Estatu Batuak ISM manufaktura-indizea 59.5 



 

 

 

 
ASTE HONETAN MERKATUETAN 

 

ERRENTA ALDAKORRA 
Iragan astean, aldakortasuna izan zen nagusi burtsetan; irabazi apalak 
izan zituzten Europan eta Wall Streeten, eta tonu negatiboagoa Asian. 
Egunotan, Evergrande Txinako higiezinen sustatzaile handienetik 
zetozen alertek eta Banku Zentralen bilerek, FEDenak batez ere, 
inbertitzaileen arreta piztu zuten. Evergranderen porrotaren mehatxuak 
eta kutsatze-efektuaren beldurrak erne mantendu zituzten finantza-
merkatuak. Alde batetik, konpainiak akordio pribatuen bidez konpondu 
zuen bere zorraren interesen ordainketa (tokiko diruan). Eta bestetik, 
Txinako Banku Zentralak likidezia sartu zuen banku-sisteman. Gauzak 
horrela, higiezinen enpresaren zorra modu ordenatuan berregituratzeko 
aukera gero eta handiagoa zen, burtsentzat oxigeno-baloia izan zena. 
Nolanahi ere, baikortasun hori hoztu egin zen ostiralean, Evergrandek 
bere zorra (dolarretan finkatuta zuen kupoia) ordaindu ez zuela baieztatu 
baitzen, ordainketak eteteko aukerari berriro ateak ireki zizkiona. Banku 
Zentralek, aldiz, egonkor eutsi zieten haien diru-politikei. Inbertitzaileek 
patxadaz hartu zituzten FEDen argibideak, bonuen hileko erosketak 
seguru asko azaroan murrizten hasiko dela adierazi baitzuen, merkatuak 
tapering-a abenduan hastean espero zuenean. Horrez gain, interes-tasen 
igoerak aurreikusitakoa baino lehenago has daitezkeela adierazi zuen, 
eta, ondoren, merkatuak iragarritakoa baino erritmo biziagoan igoko 
direla. Hala ere, FEDek nabarmendu zuen pizgarriak kentzeko 
prozesuaren hasiera eta ondorengo bilakaera "mendeko datu" bat izango 
dela une oro, bere diskurtsoaren ildorik gogorrena baretuz. Bestalde, 
Ingalaterrako Banku Zentralaren mezu hawkish-agoek merkatuak 15 op-
ko tasen igoera bat deskontatzea azaldu zuten datorren urteko 
otsailerako Erresuma Batuan. Azkenik, Japoniako Bankuak esportazioen 
eta ekoizpenaren inguruko ikuspegi ilunagoa eman zuen, bankuak 
pizgarri masiboari eutsiko diola indartu zuena, beste Banku Zentral 
batzuek laguntza pixkanaka kentzeko asmoa izan arren. Makro 
ingurunean, atariko PMIek moteltze-zantzuak erakutsi zituzten, eta IFO 
alemanak behera egin zuen. 

ERRENTA FINKOA: 
Banku Zentralen mezu oldarkorragoek tasen igoera azaldu zuten, bai 
Europan bai AEBetan. Bund-aren errentagarritasuna -% 0,23koa (+5 op) 
izan zen astearen amaieran, eta Espainian uztailetik ikusten ez zen 
mailan kokatu zen. 10 urterako tasak ere +5 op egin zuen gora, % 
0,41eraino, mailarik gorena uztailetik, eta Alemaniaren aurreko arrisku-
prima egonkor mantendu zen, 64 oinarrizko puntutan. Ipar Amerikan, epe 
bereko treasury-ak uztailaren hasieratik izandako mailarik altuenean 
amaitu zuen astea, % 1,45ean (+9 op). Kredituak, bestalde, diferentzialak 
handitu zituen Europan. 
DIBISAK / LEHENGAIAK: 
Aldakortasun handiko astea izan bada ere, ez da mugimendu nabarmenik 
izan: dolarrak egonkor eutsi zion Euroguneko dibisaren aurrean. 
Ingalaterrako bileraren ostean, libera indartu egin zen euroaren aurrean. 
Epealdiko balantzeari begira, ordea, euroak % 0,40ko balioa irabazi zuen 
txanpon britainiarren aldean. Lehengaietan, petrolioaren prezioa % 3,74 
igo zen Europan, uztaileko marka gaindituz eta hiru urtetako maximoak 
lortuz. Ida urakanaren ondoren ekoizpenean izandako etenaldiek eta 
eskariaren susperraldiak, espero baino azkarragoa izaten ari dena, 
eragina izan zuten AEBetako inbentarioen beherakadan.

INDIZEAK 2021/09/24 
Aldaketa  Ald 2021 
Astean 

IBEX 8.873,10 % 1,28 % 9,90 
EUROSTOXX 50 4.158,51 % 0,67 %17,05 
ALEMANIA 15.531,75 % 0,27 %13,22 
INGALATERR
A 

7.051,48 % 1,26 % 9,15 

FRANTZIA 6.638,46 % 1,04 %19,58 
ITALIA 28.554,11 % 1,01 %17,98 
S&P 500 4.455,48 % 0,51 %18,62 
DOW JONES 34.798,00 % 0,62 %13,69 
NASDAQ 100 15.329,68 -% 0,02 %18,94 
NIKKEI 225 30.248,81 -% 0,82 %10,22 
SHANGHAI 3.613,07 -% 0,02 % 4,03 
MSCI WORLD 3.103,53 % 0,22 %15,37 
MSCI 
GORAKORRAK 

1.265,10 -% 1,11 -% 2,03 

 
Gobernuaren 2021/09/24 
tasak

 

Aldaketa 
Astean Ald 2021 

2 urte    

ALEMANIA -0,69 1 1 
ESPAINIA -0,59 1 4 
AEB 0,27 5 15 
5 urte    

ALEMANIA -0,57 4 17 
ESPAINIA -0,32 3 7 
10 urte 

ALEMANIA -0,23 5 34 
ESPAINIA 0,41 5 36 
AEB 1,45 9 54 
Kreditu- 
spreada 2021/09/24 
(op) 

Aldaketa 
Astean Ald 2021 

ITRX EUROPE 
(5A) 

49,04 4 1 

ITRX EUR 
XOVER 

242,24 16 1 

 
Dibisak 2021/09/24 Aldaketa 

Astean Ald 2021 

$/€ 1,1720 -% 0,04 -% 4,07 
Yena/€ 129,80 % 0,68 % 2,58 
gpb/€ 0,86 % 0,40 -% 4,29 

 Lehengaiak 
 2021/09/24 Aldaketa 

Astean Ald 2021 

BRENT 77,66 % 3,74 % 51,77 
URREA 1.750,42 -% 0,22 -% 7,79 
 



 

 

 
 
 
 
 
 
 

Kutxabank Gestión SGIIC SAUk prestatu du agiri hau, eta horretarako, fidagarriak diren 
informazio-iturriak erabili ditu. Hala ere, ezin du ziurtatu bertan jasotako informazioa eta 
iritziak erabat zehatzak, zuzenak eta osoak direnik, eta ez du bere gain hartzen horren 
gaineko inolako erantzukizunik. Agiri honetan agertzen diren informazio eta iritziak edonoiz 
aldatu daitezke, aurretik horren berri eman beharrik gabe. Kutxabank Gestión SGIIC SAUk ez 
du agiri honen eta bere edukien erabilerak sortu ditzakeen kalteen gaineko erantzukizunik 
hartzen. Finantza-merkatuetan eragiketak egiteak arrisku handiak sortu ditzake, eta posizioa 
etengabe zaindu behar da. Txosten hau ez da eskaintza bat ez eta finantza-aktiboak erosi 
edo saltzeko eskaera bat ere. Agiri hau zu informatzeko besterik ez da, eta hirugarrenek ezin 
dute berregin edo banatu. Era berean, ezin da, inolako aitzakiapean, osorik edo zati bat 
argitaratu. 


